
KALIFIKAZIOA 
 

DEITURAK:  

IZENA:  

NANa/AIZ:  

ZER NAHI DUGU? 

Ez dakit gaur egun audientzia zabalaren parte garenok telebistaz zer espero dugun. Are 

gehiago, kontsumo ohituren inguruko hausnarketei so eginez gero, telebistaren erabilera 

aldatu dela pentsatu daiteke. Den moduan dela, goazen mamira: erabiltzaileak zer espero du 

gaur egungo telebistaz? Entretenitu gaitzala, kultura sustatu dezala, heziketa tresna bezala 

balio dezala, bakardadeari aurre egiteko gailua izan dadila... Agian, helburu jakin batekin 

piztuko bagenu, errazagoa litzateke ulertzea meza jarri behar den edo ez den jarri behar, 

adibidez.  

Sarri jardun dugu telebistaren atzean dagoenaz. Maiz saiatu gara teorikoki ulertzen zein den 

telebistaren funtzioa eta zein den telebistak gizartean eragiteko daukan gaitasuna. Ezin 

baitugu ahaztu telebista giza kontrolerako dispositiboa dela.  

Urteak joan urteak etorri, gauza berdinak ikusten ditugu: batez ere, informatiboak, 

magazineak, telesailak, lehiaketak, saio tematikoak eta filmak. Teknologiak ahalbidetzen dituen 

bideei helduko dion berrikuntzarik gabeko telebista. Geroz eta saio gordinagoak eskaintzen 

dituen telebista da: ustezko maitasunaren negozioan murgilduta dagoen telebista biolento eta 

beldurgarria da. Erasoak ikusi ditugu, askotariko biolentziak; fisikoak ez ezik indibiduoaren 

askatasunaren kontra egiten duten biolentzia sinboliko ugari jasaten ditugu telebista pizten 

dugun aldiro. Berdin du, Onartzen ditugula dirudi. Baina zergatik egiten dugu halakorik? Zer 

ematen digu telebistak haren aurrean jar gaitezen?  

2017-03-16 / Leire Palacios (Berria) 

1.- GAIA (p 1)  

2.- EGITURA (eskematikoki) ((2p)  

3.- TESTU MOTA. Justifikazioa (2p)  

4.- LABURPENA (2p)  

5.- BALORAZIO KRITIKOA (2p)  

6.- ZUZENTASUNA ETA ORTOGRAFIA (P1)  

